
I. Ўқув фанининг долзарблиги ва олий касбий таълимдаги ўрни

Ушбу фан дастури Ўзбекистон Республикаси Давлат таълим стандарти ва бакалавриат таълим йўналиши малака талабларига асосланган ҳолда тузилган. Умумий амалиёт шифокорларни тайёрлаш, уларнинг илмий дунёқарашини шакллантиришдамуҳим рол ўйновчи дерматовенерология фанининг ушбу дастури замонавий педагогик технологияларни ўқитиш жараёнида қўллаган ҳолда, талабани назарий маълумотидан бошланғич амалий кўникмаларни бажаришга ўргатиб ва орттирилган кўникмаларни замонавий тиббий технологиялар орқали клиник амалиёт билан уйғунлаштирган ҳолда қўллашга имкон яратиб, бўлғуси умумий амалиёт врачларида клиник фикрлаш, касаллик ва унинг белгиларини асослаш учун замин яратиб беради. Дерматовенерология фан ва клиник жихатдан терининг функцияларини ва структурасини нормада ва патологияда ўзгаришларини, ички аъзолар ва тизимларнинг патологиясини тери билан узвий боғланишини, ҳар хил тери касалликларини, жинсий йўл билан юқадиган инфекцияларни ўрганади.
Мазкур фан ўқув режадаги тиббий биология ва генетика, биофизика, тиббий ва биологик кимё, одам анатомияси, физиология, гистология ва иммунология,  микробиология ва паразитология, ички касалликлар, аллергология, клиник иммунология, фтизиатрия, клиник фармакология, юқумли касалликлар ва асаб касалликлари фанларидан ўзлаштирилган билимларга асосланади.

II. Ўқув фанининг мақсади ва вазифаси
Дерматовенерология фанини ўқитишдан мақсад –бўлажак УАШ амалиётида керак бўладиган ўқув, илмий адабиёт ва маълумотномалар билан мустақил равишда ишлай билиши, болалар ва катталардаги тери, тери ҳосилалари, шиллиқ қаватларининг туғма ва орттирилган хасталикларини, замбуруғли ва ўсма касалликларини ва жинсий йўл билан юқадиган касалликларини (ЖЙБЮК) мустакил равишда аниқлашни ўргатиш, тери ва шиллиқ қаватларининг патологик холатларида мустақил равишда биринчи тиббий ёрдамни кўрсата оладиган юқори малакали мутахассислар – умумий амалиёт шифокорлари таёрлаш.
Фаннинг вазифаси: 

-
дерматовенерология фани ҳақида тушунча бериш;

-
талабаларининг назарий маълумотидан бошланғич амалий кўникмаларни бажариш даражасига қадамма-қадам ўргатиш;

-
замонавий педагогик технологияларни дарс жараёнига тадбиқ этиб, талабани клиник фикрлаш ва  билимини сақлаш даражасини ошириш;

-
дерматологик ва венерологик замонавий текшириш усуллари хакида тушунчага эга бўлиш;

-
тери ва оғиз бўшлиғи шиллиқ қаватининг клиник анатомияси, дерматозлар ва жинсий алоқа йўли билан юқадиган касалликларни этиопатогенези, клиник кечиши, текшириш усуллари ва таққослаш диагнози, замонавий даволаш усуллари бўйича билимларни шакллантириш.

-
катталар ва болаларнинг тери ва оғиз шиллиқ қаватини яллиғланиш, аллергик ва замбуруғ касалликларини даволаш қоидаларига, тери ва таносил касалликларини олдини олиш чора тадбирлари ва диспансерлаштириш қоидаларига, тери-таносил диспансерига даволашга ётказиш учун кўрсатмаларни аниқлашни, профилактик чора-тадбирлар кўрсатиш ва ахоли орасида соғлом турмуш тарзини тарғибот қилишга ўргатиш.
Фан бўйича талабаларнинг билим кўникма ва малакаларига қуйидаги талаблар қўйилади.
Талаба:
- тери ва оғиз бўшлиғи шиллиқ қаватларининг текшириш усуллари;

-
бирламчи ва иккиламчи морфологик элементларни аниқлай олиш;

-
ташхис кўйишда асосий феномен ва синамаларни ўтказиш усуллари;

-
ОИВ/ОИТС ва захм касалликларини аниқлашда серологик текширувлар ҳамда замбуруғ, гонококк ва трихомонадаларни аниқлашда микроскопик текширувлар учун патологик материаллар олиш усуллари;

-
онадан болага инфекцияни ўтишга олиб келадиган омиллар;
-
тери касалликларининг маҳаллий даволаш тамойиллари;
-
анафилактик шок, ўткир эшакеми, Квинке шишида тез ёрдам кўрсатиш усуллари;
-
тиббиёт хужжатларини олиб бориш ва лаборатор-ускунавий текширувларнинг натижаларини тахлил қилиш тамойиллари, вазифаларини аниқлай билиш, лаборатор ва инструментал текшириш усуллари ёрдамида клиник текширув ўтказиш хақида тасаввурга эга бўлиши;
Булар билан бир қаторда талаба:

-
асосий касалликнинг клиник кечишини ўзига хос хусусиятларини аниқлай билиш;
-
асоратлар ва йўлдош касалликларни аниқлай билиш;

-
Ўзбекистон Республикасида қабул қилинган касалликлар таснифига мувофиқ клиник ташхисни таърифлаш ва асослаш;

-
касаллик ривожланишининг индивидуал ва патологик хусусиятларини хисобга олган холда комплекс тактикани аниқлаш;

-
вақтинчалик ишга қобилиятсизликни экспертизасини ўтказиш;

-
реабилитацион, профилактик, санитар-гигиеник ва эпидемияга қарши тадбирлар режасини ишлаб чиқиш, диспансер кўзатувини ўтказиш; 
-
касаллик тарихини ёзишни билиши ва улардан фойдалана олиши;
-  беморни профессионал кўруви (Status localis);

-
дермографизм аниқлаш; 

-
диаскопия; 
-
Кебнер феноменини аниқлаш;

-
Уикхем тўрини аниқлаш;

-
сийдик чиқариш каналидан суртма олиш;

-
акантолитикТцанк хужайраларига текшириш;

-
пуфаклар суюклигини эозинофилларга текшириш;

-
Бальцер синамаси;

-
яра юзасидан рангсиз трепомемага текшириш учун суртма олиш услуби;  

-
Керион Цельсни аниқлаш;

-
Асбо-Гансен симптомини аниқлаш;

-
Минор синамаси;

-
Мицуда синамаси;

-
Олма желе симптомини аниқлаш;

-
Поспелов симптоми (зонд чўқиш симптоми) аниқлаш;

-
Ганзен таёқчаларига суртма олиш; 

-
Боровский таначаларига суртма олиш;

-
Бенье-Мешерский симптомини аниқлаш;

-
Яддасон синамаси;

-
Томпсон синамасини ўтказишни билиши ва улардан фойдалана олиши;
· Дермографизмни аниқлаш;
· Махаллий даволаш – намлаш—хўллаш (примочка) қўйиш техникаси
· Қўтир канасини излаш
· Псориаз диагностик учликни аниқлаш
· Уикхема тўрини аниқлаш
· Бальцер синамасини аниқлаш
· Никольский симптомини аниқлаш;
· Моховда сезгирликни аниқлаш тести каби амалий кўникмаларига (шу жумладан клиник амалий кўникмаларига) эга бўлиши керак.
III. Асосий назарий қисм (маъруза машғулотлари)

1-мавзу. Дерматозларни умумий клиник белгилари ва патоморфологияси, бирламчи ва иккиламчи морфологик тошмалари.

Дерматозлар умумий симптоматикаси ва патоморфологияси туғрисида тушунчалар бериш. Ташхислаш асослари ҳақида таълим бериш. Бирламчи ва иккиламчи морфологик элементлар ҳақида таълим бериш ва оғиз шиллиқ қавати касалликларини даволаш асослари тўғрисида билимларни шакллантириш. Ёш болаларда махаллий ва умумий даволаш асослари ҳақида тушунчалар бериш. Бирламчи ва иккиламчи морфологик элементлар, ташхислаш ва қиёсий ташхислаш туғрисида билимлар бериш. Бола ёшидаги ўзига хосх усусиятлар тўрисида билимларни шакллантириш. Статус локалис бўйича тавсифлаш.
2-мавзу.Терининг юқумли касалликлари (пиодермиялар, дерматозоонозлар, микозлар).

Дерматозоонозлар ва пиодермиялар умумий симптоматикаси ва патоморфологияси турисида тушунчалар бериш. Ташхислаш асослари ҳақида таълим бериш. Кўтирва битлаш ҳақида таълим бериш. Ушбу дерматозларни даволаш асослари тўрисида билимларни шакллантириш. Ёш болаларда маҳаллий ва умумий даволаш асослари ва улардаги фарқи ҳақида тушунчалар бериш. Дерматозоонозлар ва пиодермияларда бирламчи ва иккиламчи морфологик элементлар, ташхислаш ва қиёсий ташхислаш тўғрисида билимлар бериш. Бола ёшидаги ўзига хос хусусиятлар тўғрисида билимларни шакллантириш. Статус локалис бўйича тавсифлаш
3-мавзу. Дерматитлар. Экзема. Токсикодермиялар. Эшакеми.

Талабаларни дерматит, токсикодермия, экзема ва нейродерматоз касалликларида замонавий ташхислаш, қиёсий ташхислаш ва  оптимал давони аниқлаш масалаларига ўргатиш. Дерматит, токсикодермия, экзема ва нейродерматоз касалликлари таснифини бериш. Касалликлар этиопатогенези ва бола ёшидаги ўзига хос хусусиятлари тўрисида билимларни шакллантириш. Клиник кўринишлари, симптомлар, синдромларни бериш.

4-мавзу. Папулёз дерматозлар. Нейродерматозлар (псориаз, қизил ясси темиратки, нейродермит, атопик дерматит, қичима.
Талабаларни псориаз, қизил ясси темиратки, атопик дерматит касалликларида замонавий ташхислаш, қиёсий ташхислаш ва оптимал давони аниқлаш масалаларига ўргатиш. Псориаз, қизил ясси темиратки, нейродерматозларни таснифини бериш. Касалликлар этиопатогенези, уларнинг ривожланишида экзоген ва эндоген омиллар аҳамиятини ва бола ёшидаги ўзига хос хусусиятлари тўрисида билимларни шакллантириш -клиник кўринишлари, ушбу дерматозларни маҳаллий ва умумий давосини ўтказа олиш.

5-мавзу.  Жинсий йул билан юкадиган инфекциялар. Захм касаллигининг умумий кечиши, замонавий таснифи, захмнинг микробиологияси ва эпидемиологияси. Бирламчи, иккиламчи, учламчи, туғма захм.

Талабаларни ЖЙБЮИ таснифи, касалликлар этиопатогенези, уларнинг ривожланишида экзоген ва эндоген омиллар аҳамиятини,клиник кўринишлари касалликларида замонавий ташхислаш, қиёсий ташхислаш ва оптимал давони аниқлаш масалаларига; сўзак ва сўзаксиз уретритлар касалликлари бор беморлар кўриги, уларда тошмаларни аниқлаш, турли синамаларни ўтказишни, давосидаги фарқлар, ушбу касалликларни умумий давосини, госпитализастияга кўрсатмалар, меҳнатгага лаёқатлилигини аниқлашни ўргатиш.

IV. Амалий машғулотлар бўйича кўрсатма ва тавсиялар
Амалий машғулотлар 50% назарий ва 50% амалий қисмдан иборат бўлган ҳолда ўтказилади. 

Амалий машғулотлар учун қуйидаги мавзулар тавсия этилади:

1. Дерматозларни умумий клиник белгилари ва патоморфологияси. Тери ва шиллиқ қаватнинг анатомия ва гистологияси. Тери касалликлар ва ЖЙБЮИлар билан оғриган беморларни текширув услублари. Дерматозларнинг ривожланишини эндоген ва экзоген омиллари. Бирламчи ва иккиламчи морфологик тошмалар. Тери касалликларини аниқлаш, умумий ва маҳаллий даволашнинг принциплари. Болаларда тери ва тери ҳосилаларини анатомия ва гистологияси.

2. Пиодермиялар. Хуснбузар. Дерматозоонозлар. Терининг йирингли касалликларининг клиник таснифи. Стрепто-, стафилодермиялар, аралаш пиодермиялар. Оддий хуснбузар. Қўтир, битлаш. 

3. Аллергодерматозлар. Дерматитлар. Токсикодермиялар. Оддий ва аллергик контактли дерматитлар. Токсикодермиялар, сульфаниламид эритемаси. Кўп шаклли экссудатив эритема. Эшакеми.

4. Экзема. Нейродерматозлар. Чин экзема, микробли экзема, себореяли, профессионал ва болалар экземаси. Атопик дерматит. Нейродермит - чегараланган ва тарқалган клиник турлари, қичима, строфулюс. 

5.   Папулёз дерматозлар. Псориаз, қизил ясси темиратки. 

6. Терининг вирусли инфекциялари. ОИТС. Оддий учуқ, ўраб олувчи темиратки. Юқумли моллюск, ўткир учли кондиломалар, сўгаллар. ОИТСда тери касалликлари.

7. Пуфакли дерматозлар. Акантолитик пўрсилдок яра. Дюринг учуқсимон дерматити. Левер пемфигоиди. Пуфакли дерматозларни таққослаш ташхиси. 

8. Терининг замбуруғли инфекциялари. Кератомикозлар, дерматомикозлар, кандидозлар. Онихомикозлар. 

9.  Мохов, тери лейшманиози, тери сили.

10.Коллагенозлар. Дисхромиялар. Склеродермия. Қизил югурик. Дерматомиозит. Витилиго. Хлоазмалар. Лентиго. 

11. Онкодерматология асослари. Рак олди касалликлари. Яхши ва ёмон сифатли тери ўсмалари. Хейлитлар.

12. Жинсий йўл билан юқадиган инфекциялар. Захм касаллигининг умумий кечиши, ЖЙБЮИ замонавий таснифи, захмнинг микробиологияси ва эпидемиологияси, этиопатогенези. Захмдаги иммунитет. Бирламчи захм. Клиник-лаборатор ва серологик диагностика. 

13. Иккиламчи захм. Яширин захм.Захмга дучор бўлган беъморларни даволаш асослари, диспансеризацияси. Касалларни фаол аниқлаш ва серологик назорат. 

14. Учламчи захм. Туғма захм. Захмдаги ички аъзолар ва асаб тизимининг шикастланиши.

15. Сўзак ва сўзаксиз уретритлар. Асоратланган ва ноасоратланган сўзак. Трихомониаз. Хламидиоз.  
Амалий машғулотлар мультимедиа қурилмалари билан жиҳозланган аудиторияда бир академик гуруҳга бир ўқитувчи томонидан ўтказилади. 

Амалий машғулот давомида аниқ бир мавзуларни назарий жиҳатдан чуқур ўрганиш, услубий жиҳатдан долзарб бўлган мавзуларни чуқур тахлил қилиш, алоҳида муоммолар бўйича илмий жиҳатдан ишлаб чиқиш мақсадида  савол-жавоб, суҳбат, доклад ва рефератларни муҳокама қилиш, ёзма назорат ишларини олиш, вазиятли масалаларни муҳокама қилиш ва тест саволларига жавоб бериш орқали эгалланилади. Шу билан бирга машғулот давомида интерфаол усуллардан ва компьютер, инновацион технологиялардан фойдаланган ҳолда назарий билимларни мустаҳкамлаш лозим.

Амалий машғулотларни ўтказишда қуйидаги дидактик тамойилларга амал қилинади:

· Амалий машғулотларни мақсадини аниқ белгилаб олиш;

· Ўқитувчининг инновацион педагогик фаолияти бўйича билимларни чуқурлаштириш имкониятларига талабаларда қизиқиш уйғотиш;

· Талабада натижани мустақил равишда қўлга киритиш имкониятини таъминлаш;

· Талабани назарий-методик жиҳатдан тайёрлаш.
Дерматовенерология фани бўйича клиник амалиётни ўтиш даврида талабалар амалий кўникмаларни ўзлаштиришлари кўзда тутилган.
Амалий кўникмалар рўйхати:
1. Дермографизмни аниқлаш;
2. Маҳаллий даволаш – намлаш—хўллаш (примочка) қўйиш техникаси
3. Қўтир канасини излаш
4. Псориаз диагностик учликни аниқлаш
5. Уикхема тўрини аниқлаш
6. Бальцер синамасини аниқлаш
7. Никольский симптомини аниқлаш
8. Моховда сезгирликни аниқлаш тести;
  Ўқув клиник амалиётни ташкил этиш бўйича кўрсатма ва тавсиялар
Талабаларнинг “Дерматовенерология” фани бўйича клиник амалиёти таълим жараёнининг 50%ини ташкил қилади ва амалий машғулотлар Республика тери-таносил клиник касалхонаси ва Тошкент вилояти тери-таносил диспансери маслахат поликлиникаси дерматовенеролог хонаси ва стационар бўлимида ўтказилади.

Амалий машғулотда амалий кўникмаларга ўргатиш жараёни батафсил режалаштирилади ва бир неча босқични ўз ичига олади:

1. Биринчи босқич – машғулотнинг мақсади ва вазифаларидан келиб чиққан ҳолда ўрганилаётган амалий кўникмани ўрганиш  мотивацион асоси аниқланади, унинг назарий жиҳатлари муҳокама қилинади. Амалий кўникмаларни  амалга ошириш учун керакли асбоб-анжомлар ишлаш механизми, ишлатиш қоидалари билан талабар таништирилади.

Биринчи босқични амалга ошириш учун кафедрада барча асбоб анжомлар мавжуд ва ишчи ҳолатда бўлиши лозим.

2. Иккинчи босқич – амалий кўникмани намойиш қилиб бериш ва кўп марта машқ қилиш. Бу босқични амалга ошириш учун амалий кўникмаларни қадамма қадам алгоритми педагог томонидан ва видеофильмлар орқали намоиш этилади, алгоритм асосида босқичма босқич тўғри бажаришга алоҳида эътибор қаратилади. Талаба амалий кўникмани мустакил, бироқ педагог назорати остида муляжлар, тренажёрлар, фантомлар ва манекенларда, кўп марта машқ қилиб ўрганадилар. Бошида барча босқичларини алоҳида, кейинчалик умумлаштирган холда тўлиқ ва тўғри бажара олгандан сўнг беморда қўллашга руҳсат берилади (имитацион тренинг). 

Иккинчи босқични амалга ошириш учун кафедра томонидан ишлаб чиқилган амалий кўникмалар қадамма қадам алгоритми ва видеофильми, ўқув-услубий қўлланмаси, бажариш схемаси ёки техникаси ва ҳ.к., баҳолаш мезонлари ишлаб чиқилган бўлиши лозим. Муляжляр, тренажёрлар, фантомлар ва манекенлар, имитаторлар, асбоб анжомлар бўлиши лозим ва керакли шарт шароитлар (максимал даражада иш шароитига яқин моделлаштирилган) яратилиши лозим. Бу босқичда педагог назорат қилади ва керак бўлганда талабалар ишидаги хатоликларни тўғирлайди. Бу жараёнда талаба ҳаракатлари видеотасвирга олиниб ўзига намойиш этилиши, танқидий муҳокама қилиниши  мумкин. Талаба, унинг хатоси нимада эканлигини, ўқитувчига ва бошқа талабаларга тушунтириб беради ва сўнгра муолажани такрорлайди. Интерфаоллик шунда намоён бўладики, бунда бошқа талабалар эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда иштирок этадилар. Амалий кўникма афтоматизм даражасигача етказилиши мақсадга мувофиқ.

3. Учинчи босқич - ўрганилган билим ва амалий кўникмани беморда қўллаш. Бу босқичда  талаба ўзлаштирилган билим ва амалий кўникмани турли хил клиник холатларда (шу жумладан шошилинч ҳолатларда) қўллашга, олинган натижаларни таҳлил қилишга ва шу маълумотлар асосида ҳаракат тактикасини белгилашга педагог назоратида ўргатилади.

Учинчи босқични амалга ошириш учун кафедра томонидан ишлаб чиқилган ўқув, услубий қўлланмалар, фотосуратлар, вазиятли масалалар ва тестлар тўплами, кейслар, клиник протоколлар, диагностика ва даволаш стандартлари, ўргатувчи касаллик тариҳлари ва амбулатор карталар ва х.қ. ишлатилиши лозим. Интерфаоллик шунда намоён бўладики, бунда бошқа талабалар нафақат эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда балки командада ишлашда иштирок этадилар. 

4. Тўртинчи босқич – ҳулоса. Бу босқичда  педагог талаба томонидан олинган билим ва эгаллаган кўникмани беморларда, турли хил вазиятларда, фаолият жараёнида тўғри ва тўлиқ қўллай олишига ишонч ҳосил қилиши керак ва шунда амалий кўникма ўзлаштирилди деб ҳисобланади.

Тўртинчи босқични амалга ошириш учун талаба бемор билан мустақил ишлаши педагог томонидан назорат қилинади, тиббий ҳужжатларни, касаллик тарихини ёзиб ҳимоя қилганда баҳоланади.

Машғулот сўнггида ўқитувчи ҳар бир талабанинг амалий кўникмани ўзлаштирганлигини тасдиқлайди. Талаба амалий кўникмани ўзлаштира олмаган вазиятларда, машғулотдан ташқари вақтда мустақил ўзлаштириш тавсия этилади ва педагогга қайта топширади. Талаба барча амалий кўникмаларни ўзлаштирган ҳолда фанни ўзлаштирган ҳисобланади. 

Лаборатория ишларини ташкил этиш бўйича кўрсатмалар

Фан бўйича лаборатория ишлари намунавий ўқув режада кўзда тутилмаган.

V. Мустақил таълим ва мустақил ишлар

Мустақил таълим учун тавсия этиладиган мавзулар:

1. Себорея. Пушти рангли хуснбузарлар. Чақалокларнинг йирингли касалликлари.

2. Лайелл ва Стивенс–Джонсон синдромлари. 

3. Профессионал  дерматозлар.

4. Парапсориаз. Псориаз ва бошқа дерматозларда даволашда квант (ПУВА, лазеротерапия) терапиянинг замонавий асослари. Девержи касаллиги. Псориаз ва ҚЯТ – атипик турлари.

5. Жибернинг пушти рангли темираткиси. Капошининг саркомаси. Экзема Капоши. ИФА и ПЦР. 

6. Буллёз эпидермолиз, Хейли–Хейли касаллиги.

7. Чуқур микозлар, алопеция.

8. Лейшманиозни туберкулоид тури, висцерал лейшманиоз.

9. Невуслар. Генодерматозлар.

10. Ксантелазмалар, липомалар, гигромалар.

11. Юмшоқ шанкр. Венерик лимфогранулема. Донованоз

12. Захмнинг ёмон сифатли кечиши ҳақида тушунча. Патогенези, клиник намоён бўлишининг ўзига хослиги. 

13. Қиз болалар сўзаги. Гонобленорея ва унинг профилактикаси, гонококкли проктит. Бактериал вагиноз. Микоплазмоз, уреаплазмоз.
Фан бўйича мустақил иш аудитория  ва аудиториядан ташқари ўтказилади.

Талаба мустақил ишини ташкил этишда қуйидаги шакллардан фойдаланилади:

Фан бўйича мустақил иш аудитория ва аудиториядан ташқари ўтказилади. Мустақил ишини тайёрлашда фаннинг хусусиятларини ҳисобга олган ҳолда қуйидаги шакллардан фойдаланиш тавсия этилади:

· Беморлар курациясида даволовчи ёки навбатчи шифокор билан назорат қилишда иштирок этиш; 

· Дарслик ва ўқув қўлланмалар бўйича фан боблари ва мавзуларини ўрганиш;

· Симуляцион ўқув клиник компьютер дастурлар билан ишлаш;

· Айрим назарий мавзуларни ўқув адабиётлари ёрдамида мустақил ўзлаштириш;

· Берилган мавзу бўйича ахборот (реферат) тайёрлаш;

· Фаннинг бўлимлари ёки мавзулари устида махсус ёки илмий адабиётлар (монографиялар, мақолалар) бўйича ишлаш ва маърузалар қилиш;

· Илмий мақола, анжуманга маъруза тезисларини тайёрлаш; 

· Вазиятли ва клиник муаммолларга йўналтирилган вазиятли масалалар ечиш; 

· Кейс (реал клиник вазиятлар ва клиник вазиятли масалалар асосида сase-study) ечиш;
· График органайзерлар ишлаб чиқиш ва тўлдириш; 

· Кроссвордлар тузиш ва ечиш;

· Презентация ва видеороликлар тайёрлаш ҳамда мустакил иш жараёнида кенг қўллаш ва ҳ.к.

· тарқатма материаллар бўйича маърузалар қисмини ўзлаштириш;

· автоматлаштирилган ўргатувчи ва назорат қилувчи тизимлар билан ишлаш;

· янги техникаларни, аппаратураларни, жараёнлар ва технологияларни ўрганиш;

· талабанинг ўқув- илмий- тадқиқот ишларини бажариш билан боғлиқ бўлган фанлар бўлимлари ва мавзуларни чуқур ўрганиш;

· фаол ва муаммоли ўқитиш услубидан фойдаланиладиган ўқув машғулотлари;

· масофавий (дистанцион) таълим фанни фаол ўзлаштиришда талабаларни олимпиада, танловлар, кўргазма, анжуманлар ва бошқа тадбирларда иштрок этиш.
Фан бўйича курс иши (лойиҳаси)

Фан бўйича курс иши ўқув режасида кўзда тутилмаган.

VI. Асосий ва қўшимча ўқув адабиётлар ҳамда ахборот манбаалар
Асосий адабиётлар
1. Родионов А.Н., Заславский Д.В., Сыдиков А.А. Дерматология. Иллюстрированное руководство по клинической диагностике. – Москва. “Граница”. 2018 г. 

2. Эшбоев Э.Х., Ташкенбаева У.А., Тери-таносил касалликлари ва уларнинг лаборатория ташхисоти. Дарслик. Тошкент. – “Наврўз”. 2018й. 

3. Vaisov A.Sh., Teri-tanosil kasalliklari. Darslik. - Toshkent, “Янги аср авлоди”. 2009y. 

4. Арифов С.С., Эшбаев Э.Х. Тери-таносил касалликлар. Дарслик. - Тошкент. “Энциклопедия”. 1997 й. 
Қўшимча адабиётлар
1. Atif Hasnain Kazmi. Color atlas of clinical dermatology. New Delhi, India. “Jaypee Brothers Medical Pub” 2015 г.
2. Олисова О.Ю., Кожные и венерические болезни. Учебник. – Москва. “Практическая медицина”. 2015г.
3. Чеботарев В.В., Тамразова О.Б., Чеботарева Н.В., Одинец А.В., Дерматовенерология. Учебник. – Москва. “ГЭОТАР Медиа”. 2013г.
4.  Pasricha J.S., Ramji Gupta. Illustrated Textbook of Dermatology. New Delhi, India. “JP Medical Ltd”. 2013y.
5. Короткий Н.Г. Кожные и венерические болезни. Учебник. –Москва. “Медицинское информационное агентство”. 2011 г.
6. Скрипкин Ю.К., Бутов Ю.С., Дерматовенерология. Национальное руководство. –Москва. “ГЭОТАР Медиа”. 2009 г.

7. Скрипкин Ю.К., Кубанова А.В., Акимов В.Г. Кожные и венерические болезни. Учебник. -Москва, “ГЭОТАР Медиа” 2009г.
8. Ананьев О.Л., Анисимова Е.В. Кожно-венерические заболевания. Учебник. “ЭКСМО”, 2006 г.
9. Пол К. Бакстон Дерматовенерология. Учебник. Россия. “Бином”, 2005 г.

10. Элинор Е. Сан. Дерматология. 100 случаев из практики. Учебник. Россия.  “Бином”, 2001 г.
Ижтимоий – сиёсий адабиётлар
1. Мирзиёев Ш.М. Буюк келажагимизнинг мард ва олижаноб халқимиз билан бирга қурамиз. Ўзбекистон матбуот ва ахборот агентлигининг “О’zbekiston” нашриёт матбаа ижодий уйи. 2017 й.
2. Мирзиёев Ш.М. Танқидий таҳлил, қатъий тартиб интизом ва шахсий жавобгарлик- ҳар бир раҳбар фаолиятининг кундалик қоидаси бўлиши керак. Ўзбекистон матбуот ва ахборот агентлигининг “О’zbekiston” нашриёт матбаа ижодий уйи. 2017 й.
3. Мирзиёев Ш.М. Эркин ва фаровон, демократик Ўзбекистон давлатини биргаликда барпо этамиз. Ўзбекистон матбуот ва ахборот агентлигининг “О’zbekiston” нашриёт матбаа ижодий уйи. 2016 й.
Интернет сайтлари:

1.
www.mediashhera.aha.ru.//dermatol//derm-mn.htm; 

2.
www.matrix.ucdavis.edu//DOJ.html;

3.
www.cc.emory.edu //WHSCIV/medweb. dermatology.html.;

4.
www.Mosbycom//Mosby//Periodicals// medical//CPDM//dm/html;

5.
www.skindex.com.;

6.
www.ama-assn/org//journals//standing//derm//dennhome.htm.; 

7.
www.Crawford.com//epo//mm wz//wor ld. html.

8.
www.ziyonet.uz;

9.
www. info@ minzdrav.uz;
10.
www.info@tma.uz.

